STATE OF CALIFORNIA - HEALTH AND HUMAN SERVICES AGENCY

CALIFORNIA DEPARTMENT OF SOCIAL SERVICES

MAHALAGANG IMPORMASYON - MANGYARING BASAHIN
ANG BAGONG MGA KAILANGAN NG PAG-UULAT PARA SA TUMATANGGAP NG CalWORKs AT
NG SELYONG PANGPAGKAIN

Binabago ng Estado ng California ang paraan ng iyong pag-uulat ng
mga bagay na nakakaapekto sa iyong karapatan para sa Tulong
Pinansiyal at Mga Selyong Pangpagkain. Sa halip na pag-uulat ng
mga pagbabago bawat buwan, kailangan mo ngayong iulat ang halos
lahat ng mga pagbabago bawat tationg buwan.

Ikaw ay tatalagahan ng isang “buwan ng pag-uulat” para sa bawat kuwarto
(tatlong buwan). lto ang ikalawang buwan ng bawat kuwarto. Halimbawa,
kung ang iyong kuwarto ay Enero, Pebrero at Marso, Pebrero ang iyong
“buwan ng pag-uulat” at ang iyong pang-ikapat na ulat ay kailangan sa ika-
5 araw ng Marso.

HALIMBAWA:
Kung ang iyong | Ang iyong “Buwan ng| Ang lyong QR 7
kuwarto ay Pag-uulat” ay ay Kailangan sa
mag-uumpisa sa ika-5 ng
Enero Pebrero Marso
Abril Mayo Hunyo
Hulyo Agosto Setyembre
Oktubre Nobyembre Disyembre

Ang Pang-ikapat na Ulat (QR 7) ay parating dapat ibigay sa ika-5 araw
ng buwan kasunod ng iyong “buwan ng pag-uulat” at ipinapalagay na
huli kung hindi natanggap sa ika-11 araw ng buwan. Kung ang iyong
Pang-ikapat na Ulat (QR 7) ay huli, ikaw ay maaaring sobrang nabayaran.
Kung ikaw ay sobrang nabayaran, kakailanganin mong muling magbayad
ng anumang Tulong Pinansiyal o Selyong Pangpagkain na mga benepisyo
na hindi mo dapat nakuha.

Para maging kumpleto ang iyong ulat, dapat mong sagutin lahat ang mga
tanong, lagdaan at petsahan pagkatapos ng huling araw ng iyong buwan
ng pag-uulat at magkabit ng pruweba kapag hiniling ito ng pormularyo.
Kung hindi mo ipapasa ang nakumpletong QR 7 sa katapusan ng unang
araw ng pagtatrabaho ng buwan pagkatapos kailanganin ang iyong ulat,
ang Tulong Pinansiyal at/o Mga Selyong Pangpagkain ng iyong samba-
hayan ay mahihinto.

Ano ang dapat mong iulat sa Pang-ikapat na Ulat (QR 7):

Nakamit na Kita

Ang lahat ng kabuuang kitang natanggap mo o ng sinuman sa iyong sam-
bahayan sa buwan ng pag-uulat. Kabilang dito ang mga sahod, tip, bayad
sa bakasyon, bonus na salapi, pera mula sa sariling trabaho o mula sa pro-
gramang pagasasanay, saka sa anumang trabaho nagawa bilang kapalit
para sa libreng upa, damit o pagkain.

Di-nakamit o Kitang Ibinase sa Kawalang-kaya:

Ang lahat ng kabuuang kitang natanggap mo o ng sinuman sa iyong sam-
bahayan sa buwan ng pag-uulat. Kabilang dito ang suporta sa
bata/asawa, interes o mga dibidendo; mga panalo sa pagsusugal/loterya,
paseguro o mga kasunduang legal, mga benepisyo ng welga, salapi, mga
regalo, pang-iskolar; mga ibinalik na buwis; anumang mga benepisyo ng
gobyerno, tulad ng Pasegurong Panlipunan, Dagdag na Paseguro sa
Kinikita/Dagdag Bayad ng Estado (SSI/SSP), kawalang-trabaho, kompen-
sasyon ng manggagawa, danyos ng estado sa kawalang-kaya, pagreretiro
ng mga beterano o ng nagtatrabaho sa daang-bakal, kita sa upa at tulong
sa upa, libreng pabahay/damit/pagkain, o anumang ibang uri ng perang
natanggap.

Dapat mo ring iulat sa iyong Pang-ikapat na Ulat ang anumang pagbaba-
go sa kita na iyong inaasahang mangyari sa panahon ng susunod na
kuwarto (tatlong buwan). Kabilang dito ang nakamit, di-nakamit at mga
pagbabago sa ibinaseng kita ng kawalang-kaya.

Ari-arian:

Anumang ari-arian kabilang ang, mga sasakyang de-motor; mga kwentas
ng bangko; mga bono pang-impok; mga polisa ng paseguro; isang tahanan
o lupa; kasiguruhan; balanse ng salapi sa EBT, atbp. na ikaw o sinuman sa
iyong sambahayan ang nakatanggap mula noong iyong huling Pangikapat na
Ulat at mayroon pa rin, kung binili man ito, nakuha sa pamamagitan ng
isang kalakal o bilang isang regalo. Gagamitin ng lalawigan ang impor-
masyong ito upang alamin kung ang iyong sambahayan ay lumagpas sa
hangganan ng ari-arian. Dapat mo ring iulat kung ikaw o sinuman ang
nagbenta, nagpalit o namigay ng anumang ari-arian mula noong iyong hu-
ling Pang-ikapat na Ulat.

lkaw ay lumipat o may isang tao ang lumipat o umalis sa iyong
tahanan:

Sinuman (kabilang ang mga bagong panganak) na lumipat sa iyong
tahanan magmula noong iyong huling Pang-ikapat na Ulat at nandoon pa
rin. Dapat mo ring iulat ang sinumang umalis sa iyong tahanan o namatay
magmula noong iyong huling Pang-ikapat na Ulat.

May isang taong nabuntis:

Sinuman (kabilang ang menor na bata) na nabuntis magmula noong iyong
huling Pang-ikapat na Ulat. Ang mga buntis na miyembro sa iyong
tahanan ay maaaring karapat-dapat para sa bayad sa espesyal na pa-
ngangailangan ng pagbubuntis. At saka, kung ang iyong menor na anak ay
hindi nakumpleto ang mataas na paaralan o ang katumbas nito at nabun-
tis, siya ay maaaring karapat-dapat para sa karagdagang mga serbisyo sa
ilalim ng Programang Cal-Learn.

Mga Kriminal na Napatunayang Nagkasala sa Droga, Tumatakas na
Mga Kriminal, at Mga Lumabag sa Subok na Laya/Parol:

Ang pangalan ng sinuman sa iyong sambahayan na kung hindi umiiwas o
tumatakbo sa batas upang umiwas sa paglilitis ng krimen, pangangalaga
o pagkakulong matapos ang pagpapatunay na nagkasala, o nasa
paglabag ng subok na laya o parol. Dapat mo ring iulat ang sinuman sa
iyong sambahayan na napatunayang nagkasala sa krimen na may kinala-
man sa droga para sa pagtataglay, paggamit o pamamahagi ng isang kon-
troladong (mga) sangkap. Matapos mong maiulat ang impormasyong ito
sa iyong Pang-ikapat Na Ulat, hindi mo na kailangan iulat ang impormas-
yong ito tungkol sa parehong tao bawat kuwarto.

Binawasang oras ng trabaho:

Kung ikaw ay isang May Kakayahang Nasa Hustong Gulang na Walang
Nananangan (ABAWD) na tumatanggap ng Selyong Pangpagkain, dapat
kang mag-ulat kapag ang bilang ng oras ng iyong trabaho o pagsasanay
ay bumagsak ng mababa sa 20 oras sa isang linggo o 80 oras sa isang
buwan. Dapat mo ring iulat kung inaasahan mo na ang oras ng iyong tra-
baho o pagsasanay ay babagsak ng mababa sa mga hangganang ito sa
panahon ng susunod na tatlong buwan.

Ibang mga bagay na nangyari magmula noong iyong huling ulat.

Ang ilang ibang mga bagay na kailangan mong iulat ay kinabibilangan ng,
Trabaho/Pagsasanay (nagsimula, nahinto, umayaw, tumanggi sa trabaho o
pagsasanay, ang pagtaas o pagbaba ng bilang ng oras na trinabaho o nasa
pagsasanay, o nagwelga); Katayuan ng Pagkamamamayan/Pandarayuhan
(ang pagbabago sa katayuan ng pagkamamamayan o pandarayuhan o sinu-
man ang nakakuha ng bagong kard, pormularyo o liham mula sa INS); Mga
sanggol (nabuntis, nanganak, nagpalaglag, nakunan); Marital na katayuan
(may-asawa, diborsiyado o hiwalay); Kawalang-kaya (naging may kapansanan
o gumaling mula sa kawalang-kaya/malalang sakit); Paseguro (nagsimula,
nahinto, o binagong buhay, mga benepisyo ng paseguro na dental o ng
kalusugan kabilang ang saklaw ng MEDICARE); IHSS (nagsimula o nahintong
makakuha ng Mga Serbisyong Pangsuporta sa Loob ng Tirahan); Mga Edad-
Paaralan 6 hanggang 17 (Para sa Tulong Pinansiyal Lamang: huminto o
nagsimulang pumasok nang regular sa paaralan); Edad-Paaralan 16 o mas
matanda (nagsimula o huminto sa paaralan o kolehiyo. Halaga ng matriku-
la, transportasyon pang-paaralan, atbp.).

Mga pagbabago na dapat mong iulat sa ibang oras:

May mga oras na dapat mong iulat ang mga pagbabago (sa loob ng sam-
pung (10) araw ng pagbabago) kahit na hindi ito ang iyong buwan ng pag-
uulat gaya ng:

e  Kung ikaw ay makatanggap ng Tulong Pinansiyal, dapat mong iulat
anumang oras na ang pinagsamang kabuuang kita ng iyong pamilya
(kapuwa nakamit at di-nakamit) ay higit sa Panimula ng Pag-uulat ng
Kita (IRT) para sa isang pamilya na kasinglaki ng sa iyo. Sasabihin
sa iyo ng manggagawa ng iyong lalawigan ang IRT para sa isang
pamilya na kasinglaki ng sa iyo. Ang mga pamilya na mayroon
lamang di-nakamit na kita o nakakakuha lamang ng Mga Selyong
Pangpagkain ay hindi kakailanganin na mag-ulat ng kita maliban
sa pormularyong Pang-ikapat na Ulat.

. Kung ikaw ay makatanggap ng Tulong Pinansiyal, dapat kang mag-
ulat anumang oras na mayroong isang tao sa iyong sambahayan ang
napatunayang nagkasala sa krimen na may kaugnayan sa droga para
sa pagtataglay, paggamit o pamamahagi ng isang kontroladong
(mga) sangkap, naging kriminal na tumatakas o nasa paglabag ng
kundisyon ng subok na laya o parol.

e Kung ikaw ay makatanggap ng Tulong Pinansiyal at/o Mga Selyong
Pangpagkain, dapat mong iulat ang pagbabago ng iyong direksiyon
nang sa gayon ay malalaman ng Lalawigan kung saan ipadadala ang
iyong mga benepisyo, pormularyo ng Pang-ikapat na Ulat at mga
paunawa.

. Kung ikaw ay isang May Kakayahang Nasa Hustong Gulang na
Walang Nananangan (ABAWD) na tumatanggap ng Selyong
Pangpagkain, dapat mong iulat anumang oras ang bilang ng oras na
iyong trinabaho o nasa pagsasanay na bumagsak hanggang mababa
sa 20 oras isang linggo o 80 oras isang buwan.

Ang ilang impormasyon na iyong kinakailangang iulat ay magiging sanhi

ng pagbaba o paghinto ng iyong mga benepisyo (gaya ng pagkakaroon ng

sobrang kita o napatunayang nagkasalang mga kriminal sa droga at
tumatakas na mga kriminal o mga lumalabag sa subok na laya/parol).

Mga pagbabago na maaari mong iulat:

Maaari mo ring iulat nang boluntaryo ang ibang impormasyon kahit na
hindi ito ang iyong buwan ng pag-uulat. Ang boluntaryong pag-uulat ng
impormasyon ay maaaring maging sanhi ng pagtaas ng mga benepisyo ng
iyong sambahayan. Kung ang boluntaryong iniulat na impormasyon ay
naging sanhi ng pagtaas ng iyong mga benepisyo, gagawa ng aksiyon ang
lalawigan sa loob ng sampung araw pagkatapos mong ibigay ang
beripikasyon. Ang isang eksepsiyon ay kapag ang pagtaas ay nagresulta
mula sa pagdagdag ng isa pang tao sa iyong kaso. Sa ganyang sitwas-
yon, gagawa ng aksiyon ang Lalawigan upang pataasin ang mga
benepisyo sa unang buwan pagkatapos mong ibigay ang beripikasyon.
Kahit na boluntaryo mo nang naiulat ang ilang bagay sa Lalawigan,
dapat mo pa ring iulat ito sa iyong susunod na Pang-ikapat na Ulat
(QR 7).

Ang ilang mga halimbawa ng boluntaryong pag-uulat na maaaring maging
dahilan na tumaas ng ilan sa iyong mga benepisyo ay kinabibilangan ng:

e May isang tao na walang kita ang lumipat sa iyong tahanan (kabilang
na ang isang bagong panganak).

e May isang tao (kabilang na ang mga menor na bata) na nabuntis.

e May isang tao na mayroong kita na umalis sa iyong tahanan.

. Naniniwala ka na ikaw o ang isang tao sa iyong sambahayan ay kara-
pat-dapat para sa bayad sa Espesyal na Pangangailangan ng
CalWORKs, gaya ng espesyal na pangangailangan sa pagbubuntis o
isang kumakuwalipikadong espesyal na diyeta.

e May isang tao sa iyong sambahayan ang may kapansanan o may-
edad 60 o mas matanda at nag-ulat ng bagong mga gastusin
medikal na gugustuhin mong gamitin upang tuusin ang mga
benepisyo ng iyong Selyong Pangpagkain.

Kung ang pagbabago na iyong inulat ay magiging sanhi ng anuman sa
iyong mga benepisyo na bumaba, ito ay mangyayari sa bagong kuwarto.

Sa anumang oras, maaari mong hilingan ang Lalawigan na huwag ipag-
patuloy ang iyong kabuuang kaso o ng sinumang indibidwal na tao na
umalis sa tahanan o hindi kinakailangan na maging nasa yunit ng tulong.
Maaari mo ring hilingan ang Lalawigan na ihinto ang ilang mga benepisyo,
gaya ng: Medi-Cal o Mga Selyong Pangpagkain. Ang pagtanggap lamang
ng Medi-Cal at/o Mga Selyong Pangpagkain ay hindi ibibilang laban sa
hangganan ng oras ng iyong Tulong Pinansiyal.

Ang ibang mga pagbabago na magiging dahilan na babaan o ihinto
ng Lalawigan ang iyong mga benepisyo sa panahon ng kuwarto kung

saan ito nangyari.
Narito ang ilang mga halimbawa:

e Ang isang nasa hustong gulang sa sambahayan ay umabot sa 60-
buwang hangganan ng CalWORKs;

e  Ang miyembro ng sambahayan ay namultahan/naparusahan;

e Ang bata (na hindi buntis o hindi isang magulang) na umabot sa edad
na 18 (at hindi magtatapos mula sa mataas na paaralan bago ang
edad na 19);

e May isang tao sa iyong sambahayan ang nagsimulang makakuha ng
mga benepisyo sa iba pang sambahayan;

e Ang karapat-dapat na bata ay inilagay sa Pagkalinga ng Ampunan.

e Ang bilang ng oras na trinabaho o pagsasanay ng isang May
Kakayahang Nasa Hustong Gulang na Walang Nananangan
(ABAWD) na tumatanggap ng Selyong Pangpagkain ay bumagsak sa
mababa sa 20 oras kada linggo o 80 oras kada buwan.

Papaano tutuusin ng Lalawigan ang iyong Tulong Pinansiyal at Mga
Selyong Pangpagkain:

Mga bagong alituntunin sa pagbabadyet

Ang halaga ng Tulong Pinansiyal at/o Mga Selyong Pangpagkain na iyong
makukuha ay depende sa iyong kita at pinahihintulutang mga gastos. Ang
kita at mga gastos na iyong inaasahang makuha sa susunod na tatlong
buwan ay gagamitin upang tuusin ang halaga ng Tulong Pinansiyal at/o
Mga Selyong Pangpagkain na iyong makukuha sa tatlong buwang iyon.
Ang impormasyon na iyong ilalagay sa QR 7 ay gagamitin upang tuusin
ang halaga ng iyong Tulong Pinansiyal at/o Mga Selyong Pangpagkain
para sa susunod na kuwarto (tatlong buwan).

Halimbawa, kapag iyong ipinasa ang QR 7 sa Marso, iuulat mo kung
anong kita mo noong Pebrero. luulat mo rin ang anumang mga pagbaba-
go sa kita at sa gastos na iyong inaasahang makuha sa Abril, Mayo, at
Hunyo. Kung ang iyong kita at/o mga gastos mula Pebrero ay inaasahang
mananatiling pareho, ang iyong Tulong Pinansiyal at/o Mga Selyong
Pangpagkain para sa Abril, Mayo, at Hunyo ay tutuusin gamit ang mga kita
at gastos ng Pebrero. Kung ang iyong kita at/o mga gastos ay inaasahang
magbabago, gagamitin ng iyong manggagawa ang bagong halaga ng kita
at/o gastos na iyong naisip na iyong makukuha sa Abril, Mayo, at Hunyo
upang tuusin ang iyong Tulong Pinansiyal at/o Mga Selyong Pangpagkain
para sa yaong mga buwan. Ito ay tinatawag na prospektibong pag-
babadyet.

Nabigong iulat at/o sinadyang iulat ang mali o di-eksaktong impor-
masyon:

Ang nabigong iulat ang kinakailangang impormasyon o sinadyang pag-ulat
ng mali o di-eksaktong impormasyon ay maaaring magresulta sa iyong
mga benepisyo na maging sobrang nabayaran. Anumang mga benepis-
yong sobrang nabayaran na naging dahilan ng iyong kabiguan na iulat o
sinadyang pag-ulat ng mali o di-eksaktong impormasyon ay DAPAT na
muling bayaran. lkaw rin ay maaaring sumailalim sa mga paghahabla/mga
parusa sa pandaraya kung hindi mo iuulat ang kinakailangang impormas-
yon sa Lalawigan.

